ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_______»  2017 թվական N ____Ն

   ԳՈՒՅՔԻ ՓՈԽԱՆԱԿՈՒԹՅԱՆ  ԹՈՒՅԼՏՎՈՒԹՅՈՒՆ ՏԱԼՈՒ, ԳՈՒՅՔ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի

N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Պետական կառավարչական հիմնարկների մասին»  Հայաստանի Հանրապետության օրենքի 4-րդ հոդվածը, «Պետական գույքի կառավարման մասին» Հայաստանի Հանրապետության օրենքի 22-րդ և 28-րդ հոդվածները, Հայաստանի Հանրապետության քաղաքացիական օրենսգրքի 129-րդ հոդվածի 1-ին մասը, 589-րդ և 590-րդ հոդվածները, «Հայաստանի Հանրապետության բյուջետային համակարգի մասին» ՀՀ օրենքի 19-րդ հոդվածի 3-րդ կետը, «Հայաստանի Հանրապետության 2017 թվականի պետական բյուջեի մասին» ՀՀ օրենքի 9-րդ հոդվածի 15-րդ կետը և «Եկամտային հարկի մասին» Հայաստանի Հանրապետության օրենքի 6-րդ հոդվածը և 10-րդ հոդվածի 6-րդ մասը` Հայաստանի  Հանրապետության  կառավարությունը   որոշում  է. 

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ «Հայաստանի Հանրապետության պետական գույքի կառավարման վարչության աշխատակազմ» պետական կառավարչական հիմնարկին ամրացված և Հայաստանի Հանրապետության մշակույթի նախարարության «Հայաս​տա​նի ազգային պատկերասրահ» պետական ոչ առևտրային կազմակերպությանը (այսուհետ՝ Կազմակերպություն) անհատույց օգտագործման իրավունքով հանձնված,  2017 թվականի հունվարի 18-ի դրությամբ 19 827 000 դրամ գնահատված արժեքով Երևան քաղաքի Մաշտոցի պողոտա 11ա շենքի թիվ 31 հասցեում գտնվող 79.4 քառ. մետր մակերեսով տարածքը (այսուհետ՝ Գույք 1) հետ վերցնել և փոխանակել (որպես հատուցում տրամադրել)  ՌԴ քաղաքացի Մակար Գևորգի Նահապետյանի (անձնագիր` 4505066205, տրված`  10.02.2003թ. ՌԴ Մոսկվա քաղաքի «Դանիլովսկի» ՆԳԲ կողմից, ստորաբաժանման կոդը` 772-093, հաշվառված ք. Մոսկվա, Սերպուխովսկի վալ, շենք 24, մասնաշենք 2, բնակարան 41) սեփականությունը հանդիսացող 2017 թվականի հունվարի 18-ի դրությամբ 29 747 000 դրամ գնահատված արժեքով Երևան քաղաքի Ադոնցի փողոց 7 շենք, 20 շինություն հասցեում գտնվող  179.9 քառ. մետր մակերեսով տարածքի (այսուհետ՝ Գույք 2) հետ: 
2. Սահմանել, որ սույն որոշման 1-ին կետով նախատեսված փոխանակվող գույք 1-ը և գույք 2-ը համարվում են համարժեք և կողմերի միջև որևէ դրամական կամ այլ ձևով փոխհատուցման պարտավորություն չեն առաջացնում:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) սույն որոշումն ուժի մեջ մտնելուց հետո մեկամսյա ժամկետում Կազմակերպության հետ կնքել 2011 թվականի նոյեմբերի 14-ին կնքված ոչ բնակելի տարածքի անհատույց օգտագործման N 138/0011 պայմանագիրը լուծելու մասին համաձայնագիր՝ սահմանելով, որ համաձայնագրից ծագող գույքային իրավունքների պետական գրանցման և նոտարական վավերացման հետ կապված ծախսերը ենթակա են վճարման Կազմակերպության միջոցների հաշվին,   

2) քաղաքացի Մակար Գևորգի Նահապետյանի կողմից նաև Գույք 1-ի արժեքի որոշման համար նախատեսված 60 000 դրամ գումարը վճարելուց հետո մեկամսյա ժամկետում վերջինիս հետ կնքել սույն որոշման 1-ին կետում նշված գույքի փոխանակության պայմանագիր՝ դրանում սահմանելով, որ պայմանագրից բխող գույքային իրավունքների պետական գրանցման և նոտարական վավերացման հետ կապված ծախսերը ենթակա են վճարման վերջինիս միջոցների հաշվին, 

3) սույն կետի 2-րդ ենթակետում նշված պայմանագրի կնքումից հետո  մեկամսյա ժամկետում ապահովել որոշման 1-ին կետում նշված գույքի հանձնման-ընդունման աշխատանքների կատարումը: 

4. Սույն որոշմամբ պետության անունից ձեռք բերված Գույք 2-ն ամրացնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին՝ անհատույց անժամկետ օգտագործման իրավունքով Կազմակերպությանը տրամադրելու համար: 

 5. ՀՀ ԿԱ պետական գույքի կառավարման վարչության պետին՝ սույն որոշման 3-րդ կետի 3-րդ ենթակետում նշված աշխատանքների ավարտից հետո՝ մեկամսյա ժամկետում Կազմակերպության հետ կնքել անհատույց անժամկետ օգտագործման պայմանագիր՝ դրանում սահմանելով, որ պայմանագրի կնքման, դրանից բխող գույքային իրավունքների պետական գրանցման և նոտարական վավերացման հետ կապված ծախսերը ենթակա են վճարման Կազմակերպության միջոցների հաշվին:

6. Սույն որոշման 1-ին կետով նախատեսված անշարժ գույքի փոխանակության գործարքի արդյունքում առաջացող եկամտային հարկի պարտավորությունների կատարման նպատակով Հայաստանի Հանրապետության կառավարությանն առընթեր պետական գույքի կառավարման վարչությանը 2017 թվականի առաջին կիսամյակում Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին հատկացնել 1,982,700 դրամ (բյուջետային ծախսերի տնտեսագիտական դասակարգման «Պարտադիր վճարներ» հոդվածով):
7. «Հայաստանի Հանրապետության 2017 թվականի պետական բյուջեի մասին» Հայաստա​նի Հանրապետության օրենքում և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապա​հո​վող միջոցառումների մասին» N 1313-Ն որոշման մեջ կատարել փոփոխություններ ու լրացումներ՝ հա​մաձայն NN 1, 2,3,4,5 և 6 հավելվածների:
8. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:       

Տ Ե Ղ Ե Կ Ա Ն Ք
«ԳՈՒՅՔԻ ՓՈԽԱՆԱԿՈՒԹՅԱՆ  ԹՈՒՅԼՏՎՈՒԹՅՈՒՆ ՏԱԼՈՒ, ԳՈՒՅՔ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի

N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ կառավարության որոշման նախագծի ընդունման անհրաժեշտության վերաբերյալ

      ՀՀ կառավարությանն առընթեր պետական գույքի կառավարման վարչություն է դիմել ՀՀ մշակույթի նախարարը՝ տեղեկացնելով, որ վերջինիս է դիմել նախարարության ենթակայության «Ցուցահանդեսային կենտրոն» ՊՈԱԿ-ի տնօրեն Խ. Աբրահամյանը` տեղեկացնելով, որ կազմակերպության ներկայիս ֆոնդապահոցը գտնվում է նկուղային հարկում, որտեղ պահպանվում են լավագույն ստեղծա​գործող​ների գեղանկարչական և գրաֆիկական աշխատանքները և չկան համա​պա​տասխան պայ​ման​ներ թանգարանային արժեք​նե​րի պահպանության համար, միաժամանակ խնդրելով Հայաստանի Հանրապետության կառավարությանն առընթեր պետական գույքի կառավարման վարչությանն ամրացված Հայաստանի Հանրապետության սեփականությունը հանդիսացող և Հայաստանի Հանրապետության մշակույթի նախարարության «Հայաս​տա​նի ազգային պատկերասրահ» պետական ոչ առևտրային կազմակերպությանը (այսուհետ՝ Կազմակերպություն) անհատույց օգտագործման իրավունքով տրամադրված Երևան քաղաքի Մաշտոցի պողոտա 11ա շենքի թիվ 31 հասցեում գտնվող 79.4 քառ. մետր մակերեսով տարածքը փոխանակելու քաղաքացի Մակար Գևորգի Նահապետյանի սեփականությունը հանդիսացող Երևան քաղաքի Ադոնցի փողոց 7 շենք, 20 շինություն հասցեում գտնվող  179.9 քառ. մետր մակերեսով տարածքի հետ: ՀՀ մշակույթի նախարարությունը  տալով իր համաձայնությունը բարձրացված խնդրի վերաբերյալ առաջարկել է, որ ՀՀ օրենսդրությամբ սահմանված կարգով իրականացվի տարածքների փոխանակում:

Իրականացվել է նշված տարածքների շուկայական արժեքների գնահատում, համաձայն որի` 2017 թվականի հունվարի 18-ի դրությամբ Երևան քաղաքի Մաշտոցի պողոտա 11ա շենքի թիվ 31 հասցեում գտնվող 79.4 քառ. մետր մակերեսով տարածքի շուկայական արժեքը կազմել է 19 827 000 ՀՀ դրամ, իսկ Երևան քաղաքի Ադոնցի փող. 7 շենք, 20 շինություն հասցեում գտնվող  179.9 քառ. մետր մակերեսով տարածքի շուկայական արժեքը՝ 29 747 000 ՀՀ դրամ: 

Նախագծով նախատեսվում է իրականացնել նշված տարածքների փոխանակում՝ միաժամանակ սահմանելով, որ փոխանակվող գույքերը համարվում են համարժեք և որևէ դրամական կամ այլ ձևով փոխհատուցման պարտավորություն չեն առաջացնում կողմերի մոտ:

   Որոշման նախագծի 1-ին կետի հիմքով իրականաց​վող գույքի փոխանակման գործարքից հարկային գործակալի` ՀՀ կառավարությանն առընթեր պետական գույքի կառավարման վարչության մոտ առաջանալու է որպես հար​կային գործակալ «Եկամտային հարկի մասին» ՀՀ օրենքի 10-րդ հոդվածի 6-րդ մասով սահմանված դրույքաչափով եկամտային հարկ հաշվարկելու և վճարելու պարտավորություն: Հաշվի առնելով, որ վարչությանը եկամտային հարկ վճարելու համար գումարներ հատկացված չեն, ինչպես նաև այն, որ գույքը փոխանակվում է, այլ ոչ թե օտարվում (այսինքն վարչությունը գումար չի վճարում, որպեսզի եկամտահարկը հաշվարկի և վճարի), իսկ քաղաքացին չի համարվում հարկային գործակալ և հարկային պարտավորությունը նշված դեպքում ֆիզիկական անձի կողմից չի կարող մարվել, ուստի համաձայն նախագծի նախատեսվում է Հայաստանի Հանրապետության կառավարությանն առընթեր պետական գույքի կառավարման վարչությանը Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին հատկացնել            19 827 000 ՀՀ դրամ` եկամտային հարկի պարտավորությունը մարելու նպատակով:
ՏԵՂԵԿԱՆՔ

«ԳՈՒՅՔԻ ՓՈԽԱՆԱԿՈՒԹՅԱՆ  ԹՈՒՅԼՏՎՈՒԹՅՈՒՆ ՏԱԼՈՒ, ԳՈՒՅՔ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի

N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
     «Գույքի փոխանակության թույլտվություն տալու, գույք ամրացնելու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու, Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ

«ԳՈՒՅՔԻ ՓՈԽԱՆԱԿՈՒԹՅԱՆ  ԹՈՒՅԼՏՎՈՒԹՅՈՒՆ ՏԱԼՈՒ, ԳՈՒՅՔ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի

N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ

      «Գույքի փոխանակության թույլտվություն տալու, գույք ամրացնելու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու, Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում: 

ՏԵՂԵԿԱՆՔ
«ԳՈՒՅՔԻ ՓՈԽԱՆԱԿՈՒԹՅԱՆ  ԹՈՒՅԼՏՎՈՒԹՅՈՒՆ ՏԱԼՈՒ, ԳՈՒՅՔ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի

N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

    «Գույքի փոխանակության թույլտվություն տալու, գույք ամրացնելու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու, Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման  նախագիծը    մշակվել  է  հիմք ընդունելով՝
     ՀՀ քաղաքացիական օրենսգիրքը, 

    «Պետական կառավարչական հիմնարկների մասին» ՀՀ օրենքը,

    «Պետական գույքի կառավարման մասին» ՀՀ օրենքը,
  «Հայաստանի Հանրապետության բյուջետային համակարգի մասին» ՀՀ օրենքը,
«Հայաստանի Հանրապետության 2017 թվականի պետական բյուջեի մասին» ՀՀ օրենքը,
 «Եկամտային հարկի մասին» ՀՀ օրենքը:
Ամփոփաթերթ
«Գույքի փոխանակության թույլտվություն տալու, գույք ամրացնելու, Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու, Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծի վերաբերյալ շահագրգիռ նախարարություններից ստացված դիտողությունների և առաջարկությունների վերաբերյալ

	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացություն
	Կատարված փոփոխություն ները

	1
	2
	3
	4

	ՀՀ ԿԱ անշարժ գույքի կադաստրի պետական կոմիտե

31.01.2017թ.
N  ՄՍ/686-17
	Նախագծի վերաբերյալ առաջարկություններ և դիտողություններ չունի

	ՀՀ ֆինանսների նախարարություն

31.01.2017թ.
N  01/83-5/1356-17
	     1. Նախագծի հիմնավորումներից պարզ չէ, թե փոխանակության արդյունքում ձեռք բերվող Տարածք 2-ը արդյոք ՊՈԱԿ-ի համար ՀՀ պետական բյուջեից չի առաջացնի ինչպես պահպանման ծախսերի ավելացում, այնպես էլ տարածքի վերանորոգման համար գումարների հատկացման անհրաժեշտություն, քանի որ փոխանակման արդյունքում ձեռք բերվող տարածքը 100 քառ. մետրով ավել է ՊՈԱԿ-ի կողմից ներկայումս զբաղեցրած տարածքից և պարզ չէ, թե ինչ վիճակում է գտնվում այն (վերանորոգված է, թե ոչ):

      Ելնելով վերոգրյալից` փոխանակության գործարքի վերաբերյալ առարկություններ չունենք պայմանով, որ փոխանակության արդյունքում ձեռք բերվող Տարածք 2-ի ամրացումը ՊՈԱԿ-ին, վերջինիս համար չի հանգեցնի ՀՀ պետական բյուջեից լրացուցիչ միջոցների հատկացման անհրաժեշտություն:   

     2. Միաժամանակ հարկ է նշել նաև, որ ՀՀ կառավարության 2016 թվականի նոյեմբերի 24-ի N 1204-Ն որոշման 6-րդ կետի 1-ին ենթակետով սահմանվել է, որ ՊՈԱԿ-ի իրավահաջորդը «Հայաստանի ազգային պատկերասրահ» պետական ոչ առևտրային կազմակերպությունն է, և վերջինիս են անցել միացված իրավաբանական անձի իրավունքներն ու պարտականությունները՝ փոխանցման ակտին համապատասխան: Հետևաբար առաջարկում ենք Նախագիծը համապատասխանեցնել վերոնշյալ դրույթին:
	1.Քննարկվել է:

2.Քննարկվել է:
	1.ՀՀ մշակույթի նախարարությունը 27.02.2017թ. N01/7.1/952-17 գրությամբ տեղեկացրել է, որ որոշման ընդունումը ՀՀ պետական բյուջեից  պահպանման ծախսերի ավելացում և տարածքի վերանորոգման համար գումարների հատկացման անհրաժեշտություն չի առաջացնում:

2.Նախագծում «Ցուցահանդեսային կենտրոն» բառերը փոխարինել «Հայաս​տա​նի ազգային պատկերասրահ» բառերով


	ՀՀ մշակույթի նախարարություն

07.02.2017թ.

N 01/7.1/477-17

27.02.2017թ.

N 01/7.1/952-17


	1.Նախագծի վերնագիրը շարադրել հետևյալ խմբագրությամբ (քանի որ, նա​խագծի 4-րդ կետով գույքը նաև ամրացվում է). «Գույքի փոխանակության թույլտվություն տալու և գույք ամրացնելու մասին»:

2.Նախագծի նախաբանում «Պետական կառավարչական հիմնարկների մասին» Հայաստանի Հանրապետության օրենքը» բառերը փոխարինել «Պետական կառա​վար​չական հիմնարկների մասին» Հայաստանի Հանրապետության օրենքի 4-րդ հոդ​վածը» բառերով:

   3.Նախագծում «Ցուցահանդեսային կենտրոն» բառերը փոխարինել «Հայաս​տա​նի ազգային պատկերասրահ» բառերով, հիմք ընդունելով ՀՀ կառավարության 2016 թվա​կանի նոյեմբերի 24-ի N 1204-Ն որոշման 5-րդ, 6-րդ և 12-րդ կետերի պահանջները:
	1.Ընդունվել է:

2.Ընդունվել է:

3.Ընդունվել է:


	1.Նախագծի վերնագիրը խմբագրվել է:

2.Նախագծի նախաբանը խմբագրվել է:

3.Նախագծում կատարվել է համապատասխան փոփոխություն:

	
	      1.որոշման ընդունումը ՀՀ պետական բյուջեից  պահպանման ծախսերի ավելացում և տարածքի վերանորոգման համար գումարների հատկացման անհրաժեշտություն չի առաջացնում.

      2.որոշումը համապատասխանեցվել է ՀՀ կառավարության 2016 թվականի նոյեմբերի 24-ի N 1204-Ն որոշման 6-րդ կետի 1-ին ենթակետով սահմանված դրույթներին:
	Ընդունվել է ի գիտություն:
	

	ՀՀ արդարադատության նախարարություն
10.03.2017թ.

N 01/14/3630-17
	1. Նախագծի 3-րդ կետի 1-ին ենթակետում «իրականացման» բառը փոխարինել «վճարման» բառով` հաշվի առնելով <Իրավական ակտերի մասին> ՀՀ օրենքի 36-րդ հոդվածի պահանջները:

       2. Նախագծի 3-րդ կետի 2-րդ ենթակետում «ժամկետում» բառից հետո ավելացնել «վերջինիս հետ» բառերը՝ <Իրավական ակտերի մասին> ՀՀ օրենքի 36-րդ հոդվածի պահանջները:
	1.Ընդունվել է:

2.Ընդունվել է:
	1.Նախագծի 3-րդ կետի 1-ին ենթակետում կատարվել է համապատասխան փոփոխություն:

2. Նախագծի 3-րդ կետի 2-րդ ենթակետում կատարվել է համապատասխան փոփոխություն:

	  Ի կատարումն ՀՀ վարչապետի 30.03.2017 թվականի թիվ 02/23.17/7738-17 հանձնարարականի, ստորև ներկայացնում ենք   ՀՀ ֆինանսների նախարարության և  ՀՀ մշակույթի նախարարության կարծիքները


	ՀՀ մշակույթի նախարարություն

12.04.2017

թիվ 05/7.1/1949-17
	ՀՀ կառավարության որոշման նախագծի  վերաբերյալ դիտողություններ չկան, միառժամանակ հայտնում ենք, որ «Հայաստանի ազգային պատկերասրահ» ՊՈԱԿ-ի բյուջեում հնարավոր է պահպանման ծախսերի ավելացում:

	
	

	ՀՀ ֆինանսների նախարարություն        

12.04.2017թ.                               

թիվ 01/83-5/6495-17


	1. Իրավական որոշակիության սկզբունքից ելնելով՝ Նախագծի 1-ին կետում նշել նաև քաղաքացու անձնագրային տվյալներն ու հաշվառման հասցեն:
2. Նախագծի 6-րդ կետում «Այլ հարկեր» բառերը փոխարինել «Պարտադիր վճարներ» բառերով:
3. Նախագծի վերաբերյալ դիտողություններ չունենք պայմանով, որ Նախագծի ընդունումը չի առաջացնի ՀՀ մշակույթի նախարարության գծով ՀՀ պետական բյուջեից լրացուցիչ միջոցների հատկացման անհրաժեշտություն:
	Ընդունվել է

Ընդունվել է
	Կատարվել է համապատասխան փոփոխությունը:

Կատարվել է համապատասխան փոփոխությունը:



	ՀՀ ԿԱ պետական եկամուտների կոմիտե
	Նախագծի վերաբերյալ առաջարկություններ և դիտողություններ չունի
	
	


